
Sanzberro kontseilariak Ilundaingo Fauna Basatia Berreskuratzeko Zentroa bisitatu du
Landa Garapena eta Ingurumena Sailaren eraginpean den erakundea da, fauna basatia berreskuratzen diharduena
Landa Garapena eta Ingurumena Saileko kontseilariak, Begoña Sanzberro Iturriria andreak, gaur goizean Ilundaingo Fauna Basatia Berreskuratzeko Zentroa (CRFS) bisitatu du, aipatutako sailaren eraginpean dagoen erakundea eta bereziki basoko hegazti, ugaztun eta narrastiak artatzen, osatzen eta berreskuratzen saiatzen dena.
Bisitaldian, bi animalia askatu dira: batetik, kirikiño arrunt bat, Martzillan aurkitutakoa irailaren 24an, lepoan zauri irekia zuena, tratamendu farmakologikoarekin sendatu dena. Behin sendatuta, bere hibernazio-prozesua hasi aurretik sakatuko da. Bestetik, miru gorri bat, Gaztelun aurkitutakoa urriaren 12an, hasiera batean pronostiko oso larria erakusten zuen kubituko haustura itxia erakusten zuena. Animalia bendatu egin da eta tratamendu farmakologikoa izan du.
Fauna basatia berreskuratzeko lanaz gain, Landa Garapena eta Ingurumena Sailaren bi guardiaren eta oro har gizarte osoaren laguntzarekin horretarako, CRFS faunari alferrikako sufrimendua ekiditen saiatzen da (adibidez, heriotza duina emanda sendatzeko aukerarik ez duten animalia zaurituei); halaber, fauna exotikoarekin habitata ez kutsatzen jarduten du. 

Beste lanetako bat gizartea animaliekiko errespetuaren garrantziaz kontzientziatzea da. Horretarako, jarduera desberdinak antolatzen dituzte, besteak beste, publiko aurrean sendatutako animaliak askatzea, hitzaldiak edo erakusketak, adibidez, “Animaliak bezala sentitzea”, Nafarroako hainbat udalerritan izan dena. Gainera, zentroak berak urtean 1.000 bisita inguru izaten ditu; eta bere jarduera tresna didaktikotzat erabiltzen da ikastetxeetan (2008. urtean 700 ikasle inguruk hartu zuten parte jardueretan).

Berreskuratzeko Zentroak eguneko 24 orduz jarduten du, urteko egun guztietan, salbuespenik gabe. Bere kabuz ezin balia daitekeen animaliaren bat aurkituz gero, nahia da 112 telefono-zenbakira deitzea; abisua ondoren, kualifikatutako teknikoak harremanetan jarriko dira partikularrarekin ahalik eta lasterren animalia lokalizatzeko eta biltzeko.
Horrez gain, zentroak Boluntarioen Sarea du, ondokoetan parte hartzen duena: landan kokatutako habi artifizialen zaintzan eta mantenuan, espezie batzuen kume eta txita zurtzen zaintzan eta zauritutako animaliak biltzean.

Bestalde, CRFSk ikerketa-lanak ere egiten ditu. Horrela, askatutako animalien biziraupen-gaitasuna ezagutzeko eta erabilitako birgaitzeko teknika eta protokoloen eraginkortasuna ebaluatzeko, animalia kopuru zehatza dago transmisore batekin markatuta ondoren irrati bidezko jarraipena egiteko, emaitza positiboa izan duena kasuen %50ean. Adibidez, markatutako animalietako bat, Iruñeko Media Luna parkean askatutako hontza da; lehen aldia da migrazioan den gaueko harrapari bat irrati-jarraipen bidez lokalizatzen denekoa, izugarrizko arrakasta espezie horren berreskurapenean, teknikoen arabera.
Ilundaingo zentroak urtean 180.000 euroko kostua du; horrez gain, 24 orduko ingurumeneko emergentziazko zerbitzua 112 bidez, 37.000 euroko kostuarekin.

CRFSren datuak 2008 eta 2009an
2008. urtean 632 animalia ingresatu zituzten zentroan. 2009ko datuei dagokienez (behin-behinekoak urtea ez baita amaitu), gaur egun arte 626 animalia bildu dira CRFSn. Hau da, 10 hilabetean 2008. urtean lortutako zifra berdindu da. Eta hori guztia, CRFSren arabera, gizarte kontzientzia handiagoa dagoelako da: aurten inoiz baino abisu gehiago jaso dira partikularren aldetik 112 bidez.
2008. urteko datuak kontuan hartuta, neguko hilabeteak izan ziren ingreso gehien izan zituztenak; bitartean, ekaina, uztaila eta abuztuan – umealdia eta gazte askorentzat, independentziako lehen asteak, zaurgarriagoa amen babespean ez daudelako- urte osoko animalien erdia baino gehiago biltzen dira.

Iaz ingresatutako animalia-motei dagokienez, gehienak hegaztiak ziren, erdia, harrapariak; oso atzetik, ugaztunak (%7,4). Narrastiak, beti gutxi zentroan, aurten %4,5 izan dira. Espezie ohikoenak belatz gorria, zikoina arrunta, sai arrea eta hontz europarra dira. Bestelako batzuk, sagu-busardoa, sorbeltz arrunta eta hontz zuria.
Animaliak Sendatze-Zentrora zergatik heltzen diren aztertzen badugu, antzematen da, arrazoi komunen artean, haietako asko garapen garai goiztiarrean izatea da. Beste batzuk zehaztu gabeko traumekin heltzen dira, hego edo hanketako hausturekin edo shock egoeran. %8k tiro edo harrapatzeen ondorioz heltzen dira. Gatibutzatik datozen animaliak %3 dira, eta azul heltzen direnak %10. Azkenik, askotan, edo ez da arrazoia ezagutzen, edo gutxiengoak dira ingresoen kopuruaren aldean (%11).
2008. urtean ingresatutako 632 animalietatik, erdia baino gehiago, %55, askatu egin ziren behin lesioak gaindituta; %35 hil egin ziren edo sakrifikatu egin behar izan ziren sufrimendua eragozteko euren zaurien larritasunaren ondorioz, eta %5 sentsibilizazio-kanpainetarako edo partikularren zaintzeko eman ziren, bereziki, utzitako maskotak zirelako.

